КОМИ РЕСПУБЛИКАЛӦН ОЛАНПАС
Региональнӧй вотъяс серти ас кадӧ мынтытӧм вотъяс, тайӧ вотъяс серти пеняяс да штрафъяс кузя уджйӧз  перйӧм дорӧ лачатӧмӧн признайтӧм содтӧд подувъяс индӧм йылысь
Примитӧма  Коми Республикаса

Каналан Сӧветӧн                                        2013 вося лӧддза-номъя тӧлысь 18 лунӧ
Россия Федерацияса вот кодекслӧн 59 статьяса 3 пункт серти  тайӧ Оланпас индӧ региональнӧй вотъяс серти ас кадӧ мынтытӧм вотъяс, тайӧ вотъяс серти пеняяс да штрафъяс кузя уджйӧзсӧ перйӧм дорӧ лачатӧмӧн признайтӧм содтӧд подувъяс.
1 статья. Индыны   региональнӧй вотъяс серти ас кадӧ мынтытӧм вотъяс, тайӧ вотъяс серти пеняяс да штрафъяс кузя уджйӧзсӧ перйӧм дорӧ лачатӧмӧн признайтӧм татшӧм содтӧд подувъяс:

1) дугӧдӧм региональнӧй вотъяс (ас кадӧ мынтытӧм вот, пеняяс да штрафъяс) серти - Федеральнӧй вот службалӧн 2010 во моз тӧлысь 19 лунся  ЯК-7-8/393@№-а тшӧктӧдӧн вынсьӧдӧм форма серти ас кадӧ мынтытӧм вот да пеняяс да штрафъяс да прӧчентъяс серти уджйӧзъяслӧн ыджда йылысь вот органлӧн справка подув вылын уджйӧз перйӧм вылӧ кадколаст кольӧм;

2) региональнӧй вотъяс кузя пеняяс серти -  Федеральнӧй вот службалӧн 2010 во моз тӧлысь 19 лунся  ЯК-7-8/393@№-а тшӧктӧдӧн вынсьӧдӧм форма серти ас кадӧ мынтытӧм вот да пеняяс да штрафъяс да прӧчентъяс серти уджйӧзлӧн ыджда йылысь вот органлӧн справка подув вылын региональнӧй вотъяс серти уджйӧз абутӧм дырйи уджйӧз перйӧм могысь кадколаст кольӧм;

3) транспорт вот серти (ас кадӧ мынтытӧм вот, пеняяс да штрафъяс) – торъя йӧз сайын лыддьысьысь уджйӧз  мырдӧна перйӧм абу позяна сійӧ лоӧмторъяс дырйи, мыйясӧс пасйӧма “Олӧмӧ пӧртысь производство йылысь” Федеральнӧй оланпаслӧн 46 статьяса 1 юкӧнса 3 да 4 пунктъясын,  татшӧм документъяс подув вылын:

а) “Олӧмӧ пӧртысь производство йылысь” Федеральнӧй оланпаслӧн 46 статьяса 1 юкӧнса 3 да 4 пунктъясын пасйӧм подувъяс серти олӧмӧ пӧртысь производство помассьӧм йылысь ёрд пристав-збыльмӧдысьлысь шуӧмлӧн копия;
б) Федеральнӧй вот службалӧн 2010 во моз тӧлысь 19 лунся   ЯК-7-8/393@№-а тшӧктӧдӧн вынсьӧдӧм форма серти ас кадӧ мынтытӧм вот да пеняяс да штрафъяс да прӧчентъяс серти уджйӧзлӧн ыджда йылысь  вот органлӧн справка.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Юралысь 

